
Sidang Jemaah yang dirahmati Allah,

Tagwa kepada Allah SWT adalah tuntutan yang tertinggi dalam Islam.
Justeru, pada hari yang mulia ini, khatib menyeru kepada seluruh kaum
muslimin supaya kita bertagwa kepada Allah SWT dengan melaksanakan
segala suruhan-Nya dan meninggalkan segala larangan-Nya. Mudah-
mudahan kita akan dibangkitkan dalam kalangan orang-orang yang bertagwa
di akhirat kelak.

Bersempena dengan Majlis Pelancaran Marhaban Ya Ramadan pada 29 April
2019, mimbar pada hari ini akan membicarakan khutbah bertajuk, “Ramadan

Dirai, Pembaziran Dihindari”.

Sidang Jemaah yang berbahagia,

Sesungguhnya, sama ada kita sedar atau tidak, masa berlalu begitu pantas
meninggalkan kita. Bulan Sya’aban telah pun memasuki ke hari-hari
terakhirnya. Tidak lama lagi kita akan bertemu dengan penghulu segala bulan,
Ramadhan al-Mubarak. Bulan yang memiliki pelbagai kemuliaan, dijanjikan

gandaan ganjaran, dilimpahi keberkatan, rahmat serta keampunan.

Ramadhan bukanlah hanya sekadar satu bulan di dalam kalendar Islam,
malah ia adalah sebuah madrasah yang mampu mentarbiyah jiwa insan.
Kedatangan bulan Ramadhan adalah hadiah dan nikmat yang terbesar bagi
umat Islam. Manakan tidak, Bulan mulia yang akan menjelang tiba ini Allah
SWT menyediakan pelbagai tawaran kepada hamba-hambaNya yang
beriman. Setiap detik dan saat yang berjalan tidak kira sama ada waktu pagi
mahupun petang, malam ataupun siang, segala amalan yang dilakukan nilai

ganjarannya akan dilipatgandakan oleh Allah Rabbul Jalil.

Sidang jemaah yang dirahmati Allah,
Sungguh ironi sekali, apabila dikatakan Ramadan sebagai bulan kita
mengekang hawa nafsu dan runtunan selera, tetapi di bulan inilah pembaziran

dan sikap berlebih-lebihan seolah-olah menjadi kebiasaan.

Sepatutnya Ramadan mendidik manusia bersikap bersederhana, jimat cermat

dan tidak melampaui batas. Namun, sebaliknya yang berlaku apabila tiba

2



QV); Khutbah Jumaat Ramadan Dirai, Pembaziran Dihindari

bulan penuh keberkatan ini, ramai berbelanja besar untuk aneka juadah
berbuka puasa dan makanan melebihi bulan-bulan yang lain. Islam menolak
sebarang bentuk pembaziran. Malah ia adalah suatu perbuatan yang tercela.

Firman Allah SWT dalam surah al-Isra’ayat 26 dan 27 yang bermaksud:

‘Dan berikanlah kepada kerabatmu, dan orang miskin serta orang musafir
akan haknya masing-masing, dan janganlah engkau membelanjakan hartamu
dengan boros dan melampau. Sesungguhnya orang-orang yang boros itu
adalah saudara-saudara syaitan, sedang syaitan itu pula adalah makhluk

yang sangat kufur kepada Tuhannya.”

Menurut Ibn Kathir r.h, dikaitkan amalan membazir dengan syaitan kerana
keingkaran kepada nikmat yang telah diberikan Allah kepadanya serta tidak
mahu mengerjakan amal ketaatan kepada-Nya, bahkan membalasnya

dengan perbuatan derhaka dan melanggar perintah-Nya.

Pembaziran juga memberi kesan terhadap alam sekitar. Hakikatnya
pencemaran alam sekitar berpunca daripada amalan pembaziran yang
berleluasa. Makanan yang berlebihan yang tidak dimakan dibuang begitu
sahaja. Di saat terdapat insan lain yang masih tidak mampu untuk bermewah
dengan makanan atau tiada makanan untuk dimakan kerana kesempitan

hidup, di satu pihak lain sanggup membuangnya tanpa disentuh sedikit pun.

Bersederhana dalam berbelanja amat dituntut dalam Islam dan ia hendaklah
dilakukan mengikut keperluan yang secukupnya tanpa dipengaruhi hawa
nafsu. Ingatlah, setiap harta yang dibelanjakan bukan setakat untuk
memenuhi keperluan tetapi matlamat yang ingin dicapai ialah mendapat

keberkatan dan keredaan Allah SWT. Inilah sifat ‘bad al-Rahman yang

dinyatakan dalam firman Allah SWT menerusi surah al-Furgan, ayat 67:

Bermaksud: “Dan juga mereka (yang diredai Allah itu ialah) yang apabila
membelanjakan hartanya, tiadalah melampaui batas dan tiada bakhil kedekut,
dan (sebaliknya) perbelanjaan mereka adalah betul sederhana di antara

kedua-dua cara (boros dan bakhil) itu.”

Sebagai pengguna, kita mestilah bijak dalam menilai setiap keperluan dan
keinginan. Bersederhana dalam berbelanja akan menyumbang kepada
kecekapan dan kecukupan dalam memenuhi keperluan seharian. Tiada

pembaziran, tiada pencemaran alam sekitar.

Muslimin yang dirahmati Allah sekelian,

Gejala pembaziran itu hakikatnya sangat luas dan sebahagian besarnya kita
tidak sedari antaranya ialah pembaziran masa, ilmu, amalan, harta, hati,
tubuh badan dan akal. Pembaziran masa berlaku apabila peluang beribadah
dalam bulan Ramadan tidak digunakan dengan sebaiknya dengan amal
ibadah dan kebaikan sehingga berlalu begitu sahaja dengan sia-sia.
Pembaziran ilmu berlaku jika tidak diamalkan untuk jalan kebaikan.
Pembaziran amalan berlaku jika ia dilakukan dengan hati yang tidak ikhlas
kerana Allah SWT.

Pembaziran harta berlaku jika ia dibelanjakan pada perkara yang tidak
bermanfaat dan tidak diredai Allah SWT. Pembaziran Hati berlaku jika ia
kosong daripada perasaan kasih dan cinta kepada Allah SWT. Pembaziran
tubuh badan berlaku jika tidak digunakan untuk beribadah kepada Allah SWT.

Pembaziran akal berlaku jika ia tidak digunakan untuk memikirkan sesuatu

yang bermakna kepada Islam.

Justeru, marilah kita berusaha untuk menjadi seorang muslim yang
sebenarnya sebagaimana hadis yang diriwayatkan oleh Imam al-Tirmizi r.h
daripada ‘Ali bin Husain RA, Rasulullah SAW telah bersabda:

Bermaksud: “Sesungguhnya di antara (tanda) baiknya Islam seseorang

adalah dia meninggalkan sesuatu yang tidak bermanfaat baginya.”

Justeru itu, kita hendaklah sentiasa merancang dan berhemah dalam
melaksanakan semua aktiviti di dalam bulan Ramadan termasuk berbelanja
supaya kita tidak mensia-siakan bulan yang penuh keberkatan dan kemuliaan

ini.

Sidang jemaah yang dirahmati Allah,

Kesimpulan yang dapat diambil daripada khutbah hari ini ialah:

Pertama: Perbuatan membazir berpunca daripada hawa nafsu yang tidak
dikawal dan ia adalah perbuatan yang dicela oleh Islam.

Kedua: Sebagai umat Islam, kita diseru memberi tumpuan utama kepada
ibadah dalam bulan Ramadan, sederhana ketika berbelanja dan mengelakkan
sebarang pembaziran.

Ketiga: Hayati dan fahami gejala pembaziran masa, ilmu, amalan, harta, hati,

tubuh badan dan akal supaya kita dapat menjadi muslim yang sebenar.

Firman Allah SWT dalam surah al-Hadid, ayat 7 :

Q.

Bermaksud : “Berimanlah kamu kepada Allah dan Rasul-Nya, dan
belanjakanlah (pada jalan kebajikan) sebahagian dari harta benda (pemberian
Allah) yang dijadikannya kamu menguasainya sebagai wakil. Maka orang-
orang Yyang beriman di antara kamu serta mereka membelanjakan
(sebahagian dari harta itu pada jalan Allah) mereka tetap beroleh pahala yang

besar.”

